
Milli mətbuatımızın yaranması-
nın növbəti ildönümü münasibətilə 
hazırladığımız bu qeydləri qələmə 
alarkən ürəyimdən belə hisslər 
keçdi: “Ruhun şad olsun, Həsən 
bəy Zərdabi! Bizim üçün bu 
bayramın təməlini sən qoymusan. 
Qəbrin nurla dolsun, ulu öndər! 
Bu gün əlinə yenicə qələm almış 
gənc dostlarımızdan tutmuş, saçı-
nı-saqqalını mətbuatda ağartmış 
qocaman jurnalistlərə qədər bütün 
həmkarlarımız yaxşı bilirlər ki, 
son əlli ildə mətbuata diqqət və 
qayğı ilə yanaşmağın, jurnalistlərin 
problemləri ilə maraqlanıb onlara 
kömək etməyin təməlini məhz 
ümummilli liderimiz Heydər Əliyev 
qoymuşdur. Biz onunla da fəxr 
edirik ki, ümummilli liderimizin 
siyasi kursunun bütün istiqamətləri 
kimi, mətbuata qayğı, azad sözün 
qorunması məsələləri də bu gün 
dövlətimizin və dövlət başçımızın 
diqqət mərkəzindədir”.

Hər il olduğu kimi, bu il də 
ölkəmizdə Mətbuat Günü xüsusi 
tədbirlərlə qeyd edilir. Çoxsaylı 
təbriklər eşidir, xoş məlumatlar 
alırıq. Azərbaycan mətbuatı bu 
təbriklərə də, həmin tədbirlərə də 
layiqdir. Mən isə hər gün evdən 
çıxıb işə gələndə Jurnalistlər 
şəhərciyində tikilən üçüncü bi-
nada gedən tamamlama işlərinə 
nəzər salır, “gələn yay daha 255 
həmkarımız bizə qonşu olacaq”-- 
deyə Tanrıya şükürlər edirəm. 
Xatırladım ki, jurnalistlər üçün 
tikilmiş ikinci binadakı mənzillərin 
bölüşdürülməsi tədbirində 

nitq söyləyən dövlət başçımız 
milli mətbuatımıza, jurnalist 
təşkilatlarına, bu böyük ailənin 
irili-xırdalı bütün redaksiyalarına 
və hətta ən sadə fərdinə belə fərq 
qoymadan hamımızın əməyini 
yüksək qiymətləndirmiş və hər 
kəsin qarşısında mühüm vəzifələr 
dayandığını söyləmişdi.

Dövlət başçımızın həmin 
nitqində müasir Azərbaycan 
mətbuatının mükəmməl mənzərəsi 
görünürdü: “Müxtəlif siyasi 
baxışları, müxtəlif partiyaların 
üzvləri olan insanlar burada bir 
yerdə bir ailə kimi yaşayacaqlar. 
Əslində, Azərbaycan cəmiyyəti 
də bu istiqamətdə inkişaf edir. 
Azərbaycanda milli həmrəylik 
var. Azərbaycan cəmiyyəti vahid 
amal ətrafında birləşib. Bizdə olan 
inkişaf, sabitlik, əmin-amanlıq, 
əlbəttə, bu gün siz də yaxşı bilirsi-
niz ki, dünyanın bir çox yerlərində 
öyrənilir, bəzən təəccüblə qar-
şılanır və bunun da çox sadə 
səbəbi var. Çünki Azərbaycanda 
çox gözəl, demokratik şərait var. 
Azərbaycanda iqtisadi inkişaf var. 
Azərbaycan müstəqil siyasət apa-
raraq həm bölgədə, həm dünyada 
öz mövqelərini möhkəmləndirib”.

Təbii ki, hər il Milli Mətbuat 
Günü ərəfəsində hansısa qəzet 
materialını hazırlayarkən, 
Azərbaycan mətbuatının 
müstəqillik dövründə keçdiyi 
yola nəzər salırıq. Bu, bizim 
mənəvi borcumuzdur. Həmin 
yola nəzər saldıqda isə görürük 
ki, ümummilli liderin rəhbərliyi 

altında hüquqi dövlət və vətəndaş 
cəmiyyəti quruculuğunu özünün 
inkişaf modeli kimi qəbul edən 
Azərbaycan 1993-cü ildən insan 
hüquqları, söz və mətbuat azad-
lığının təmin edilməsi ilə bağlı bir 
sıra beynəlxalq konvensiyalara, 
sazişlərə qoşulmuşdur. 

Ekspertlər yazırlar ki, ulu öndər 
Heydər Əliyevin milli jurnalistika-
mızın inkişafı sahəsində ən böyük, 

tarixi xidməti 1998-ci ildə 
KİV üzərində senzuranın 
tamamilə ləğvidir. Həmin 
dövrün qəzetlərindəki ağ 
zolaqları mən yaxşı xatırla-
yıram. Senzuranın mövcud-
luğu şəraitində medianın 
müstəqilliyindən danışmaq, 
əlbəttə ki, mümkün deyildi. 
Belə bir şəraitdə ulu öndər 
Heydər Əliyevin 1998-ci il 
6 avqust tarixdə imzaladığı 
“Azərbaycan Respublika-
sında söz, fikir və mətbuat 
azadlığının təmin edilməsi 
sahəsində tədbirlər 
haqqında” fərman kütləvi 
informasiya vasitələrinin 
inkişafı, onların cəmiyyətin 
demokratikləşməsinə təsir 
edən qüdrətli vasitəyə 
çevrilməsi yolunda mühüm 
addım olmuşdu. 

Başqa bir fakta nəzər 
salaq. Ulu öndər Heydər 
Əliyev həmin illərdə 
maliyyə vəziyyəti ağır olan 
qəzetlərə maddi-texniki 

dəstəyin göstərilməsi təşəbbüsü 
ilə çıxış etmişdi. 90-cı illərin 
ortalarında qəzetlərə birdəfəlik 
yardımlar, subsidiyalar verilirdi. 
Azərbaycan Respublikası Prezi-
dentinin 2000-ci il 6 mart tarixli 
fərmanı “2000-2001-ci illərdə 
kütləvi informasiya vasitələrinin 
maddi-texniki şəraitinin yaxşılaş-
dırılması üçün tədbirlər proqramı” 

jurnalist kadrları hazırlayan təhsil 
müəssisələrinin maddi-texniki 
bazasının möhkəmləndirilməsini, 
kütləvi informasiya vasitələrinin 
istehsalı və yayımı ilə əlaqədar 
problemlərin həlli məqsədilə 
əlaqələndirmə şurasının yaradıl-
masını önə çəkirdi. 

Heydər Əliyevin bu sahədəki 
xidmətlərini yada salarkən, onun 
qanunvericilik təşəbbüsü ilə qəbul 
edilmiş 7 dekabr 1999-cu il tarixli 
“Kütləvi informasiya vasitələri 
haqqında”, 19 iyun 1998-ci il 
tarixli “Məlumat azadlığı haq-
qında”, 10 iyun 1997-ci il tarixli 
“Vətəndaşların müraciətlərinə ba-
xılması qaydası haqqında”, 3 aprel 
1998-ci il tarixli “İnformasiya, infor-
masiyalaşdırma və informasiyanın 
mühafizəsi haqqında” və digər 
qanunları sadalamamaq mümkün 
deyil. Həmin qanunlar mətbuatın 
azad və müstəqil fəaliyyətinin 
təmin edilməsi sahəsində yaxşı 
imkanlar açmışdı. Ulu öndərin 
humanist addımlarından biri də 
çoxlu sayda qəzetin “Azərbaycan” 
nəşriyyatına olan borclarının 
2005-ci ilədək dondurulması oldu. 
Bu addım, faktiki olaraq, bir çox 
qəzetləri tamamilə qapanmaq 
təhlükəsindən xilas etdi.

Milli mətbuatımızın müstəqillik 
dövründə keçdiyi yolun ən 
əlamətdar hadisələrindən biri də 
mətbuatda özünütənzimləmə funk-
siyasını həyata keçirən Mətbuat 
Şurasının yaradılması idi. Dövlət 
bu işi mətbuat nümayəndələrinin 
öz öhdəsinə buraxmışdı. Beləliklə, 
2003-ci ilin martında ölkə 
jurnalistlərinin birinci qurultayında 
Mətbuat Şurası təsis edildi.

Mətbuat təmsilçiləri yazırlar 
ki, milli mətbuatımızın son 16 
ildə dinamik inkişaf yolu keçməsi 
Azərbaycan Respublikasının 
Prezidenti İlham Əliyevin tarixi 
xidmətləri ilə bağlıdır. Belə ki, 
Prezident İlham Əliyev res-
publikada kütləvi informasiya 
vasitələrinin sərbəst fəaliyyətinin 
təmin edilməsinə, jurnalistlərin 
öz iradələrini azad şəkildə 
ifadə etmələrinə yönəlmiş bü-
tün mütərəqqi təşəbbüsləri 
dəstəkləyir. Dövlətimizin rəhbəri 
milli mətbuatımızın qabaqcıl 
dövlətlərin mütərəqqi ənənələrinə 
əsaslanmaqla və xalqımızın tarixi-
milli xüsusiyyətlərini qorumaqla 
inkişaf etdirilməsini vacib sayır.

Hamımızın gözünün qabağında 
olan faktlardır. Milli mətbuatın 130 
və 135 illik yubileylərinin dövlət 
səviyyəsində qeyd edilməsi, 2005-
ci ildə “Əməkdar jurnalist” fəxri 
adının bərpası, yüzlərlə jurnalistin 
yüksək fəxri adlara, təltiflərə layiq 

görülməsi, qəzetlərə birdəfəlik 
maliyyə yardımlarının edilməsi 
və digər mühüm tədbirlər ölkə 
rəhbərinin mətbuata qayğısını 
əyani şəkildə nümayiş etdirdi. 
Mətbuatın maddi-texniki bazasının 
möhkəmləndirilməsi məqsədilə 
ölkə başçısının 2006-cı il fevra-
lın 8-də imzaladığı “Qəzetlərin 
Azərbaycan nəşriyyatına olan 
borclarının ödənilməsi barədə” 
sərəncama əsasən, qəzetlərin 
“Azərbaycan” nəşriyyatına olan 
450 min ABŞ dolları məbləgində 
borcu dövlət büdcəsi hesabına 
ödənildi. Xüsusi qeyd etmək lazım-
dır ki, borcları ödənilən qəzetlər 
sırasında müstəqil və müxalifyönlü 
qəzetlər çoxluq təşkil edirdi.

Bundan başqa, bilavasitə 
cənab Prezidentin təşəbbüsü 
ilə yaradılmış Azərbaycan Res-
publikasının Prezidenti yanında 
Kütləvi İnformasiya Vasitələrinin 
İnkişafına Dövlət Dəstəyi Fondu 
da mətbuata dövlət qayğısının 
mühüm tərkib hissələrindən biridir 
və ölkəmizin demokratik inki-
şafının mühüm tərkib hissəsinə 
çevrilib. Prezident İlham Əliyevin 
2008-ci il 31 iyul tarixli sərəncamı 
ilə “Azərbaycan Respublikasında 
kütləvi informasiya vasitələrinin 
inkişafına dövlət dəstəyi 
konsepsiyası”nın təsdiq edilməsi 
mətbuata dövlət qayğısının 
ardıcıl və sistemli şəkildə həyata 

keçirilməsi istiqamətində mühüm 
addım oldu. 

Həmin konsepsiyadan irəli 
gələn vəzifələrin gerçəkləşdirilməsi 
məqsədilə Azərbaycan Respubli-
kasının Prezidenti İlham Əliyevin 
3 aprel 2009-cu il tarixli fərmanı 
ilə Azərbaycan Respublikasının 
Prezidenti yanında Kütləvi İnfor-
masiya Vasitələrinin İnkişafına 
Dövlət Dəstəyi Fondu yaradıl-
dı. Fond öz fəaliyyəti dövründə 
həmin konsepsiyadan irəli 
gələrək mətbuatın maddi-texniki 
bazasının möhkəmləndirilməsi, 
jurnalistlərin peşəkarlıq 
səviyyəsinin yüksəldilməsi və sosi-
al vəziyyətlərinin yaxşılaşdırılması-
na xidmət edən çoxsaylı layihələr 
həyata keçirir.

Bütün bunlar müasir 
Azərbaycan mətbuatının 
dövlət qayğısı və diqqəti ilə 
əhatələndiyini sübut edən çoxsaylı 
faktlardan bəziləridir. Həmin qayğı 
və diqqətin ən bariz nümunəsi 
isə dünyanın heç bir ölkəsində 
olmayan, bilavasitə Azərbaycan 
paytaxtında yaradılmış 
“Jurnalistlər şəhərciyi”dir. Bakıda 
belə bir şəhərcik var və mən fəxr 
edirəm ki, həmin şəhərciyin ilk 
sakinlərindənəm. 

İttifaq MİRZƏBƏYLİ, 
“Xalq qəzeti”,  

Əməkdar jurnalist

Biz, Şəki Şəhər – Rayon Polis 
Şöbəsinin əməkdaşları fəxrlə deyə 
bilərik ki, cənab nazirin təqdir et-
diyi ümumi fəaliyyətdə şöbəmizin 
əməkdaşlarının da payı vardır. Çünki 
2019-cu ilin 6 ayı ərzində cinayətkarlığa 
qarşı mübarizə və ictimai asayişin 
qorunması sahəsində bizim şöbənin 
fəaliyyəti də məhz nazirliyin qarşımı-
za qoyduğu şəkildə qurulmuş və icra 
edilmişdir. 

Biz fəxr edirik ki, zamanın sınaqla-
rından şərəflə çıxmış daxili işlər orqan-
ları Vətənə və xalqa xidmət missiyasını 
sədaqətlə yerinə yetirmiş, dövlətin 
Konstitusiya quruluşunun əsaslarının 
müdafiəsində xüsusilə fərqlənərək onun 
etibarlı dayaqlarından birinə çevril-
mişdir. Fəxrlə qeyd edirik ki, ulu öndər 
Heydər Əliyevin layiqli davamçısı olan 
Azərbaycan Respublikasının Prezi-
denti cənab İlham Əliyevin diqqəti və 
qayğısı sayəsində Azərbaycan polisi 
daha da inkişaf etmiş, müasirləşmiş və 
mətinləşmişdir. 

Azərbaycan Respublikasının 
qanunlarını, prezidentin fərman və 
sərəncamlarını, eləcə də Daxili İşlər 
Nazirliyi kollegiyasının qərarları, 
habelə əmr və göstərişlərindən irəli 
gələn vəzifələri əsas tutaraq Şəki 
ŞRPŞ-nin şəxsi heyəti ictimai asayişin 
mühafizəsinin etibarlı şəkildə təmin 
olunmasına öz töhfəsini vermişdir. 
Fəaliyyətimiz çərçivəsində hüquq 

pozuntularının profilaktikası, 
cinayətkarlıqla uğurlu mübarizə, 
əməkdaşların şəxsi, mənəvi 
və işgüzar keyfiyyətlərinin 
yaxşılaşdırılması daim diqqət 
mərkəzində olmuşdur. Eləcə 
də, polisin insanlarla ünsiyyət 
yaratmaq bacarığının yaxşılaş-
dırılması, vətəndaşların inam və 
etibarını qazanması sahəsində 
məqsədyönlü tədbirlərimiz da-
vam etdirilmiş, şəhər və rayon 
ərazisində əməliyyat şəraiti , 
habelə kriminogen durum tam 
nəzarətdə saxlanılmışdır. 

Məhz şəxsi heyətimizin, 
əməkdaşlarımızın qayda-qa-
nuna layiqincə əməl etməsinin, 
ayıq-sayıq olmasının nəticəsidir 
ki, Şəki bu gün nəinki ölkəmizin, 

hətta Qafqazın ən sabit, ən 
yüksək əmin-amanlığı olan 
şəhərlərindən biridir. Bunu 
şəhərimizə gələn əcnəbi 
turistlər də dönə-dönə 

vurğulayırlar. Yeri gəlmişkən, 
Şəkiyə gələn turistlərin aydan-aya de-
yil, gündən-günə çoxalmasında da bu 
amilin təsiri var. 

Təbii ki, istənilən qurumun fəaliyyəti 
barədə tam təsəvvür yaradan vasitə 
faktlar və rəqəmlərdir. Ona görə biz 
də bəzi faktlara və rəqəmlərə müraciət 
edəcəyik. Qeyd edə bilərik ki, 2019-
cu ilin birinci yarısında rayon və 
şəhər üzrə 94 cinayət hadisəsi qeydə 
alınmışdır və onlardan 78- i açılmış, 
2 cinayət hadisəsi bağlı qalmışdır. 
Törədilmiş cinayət hadisələrin 97, 5 
faizi açılmışdır ki, bu da respublika 
üzrə olan göstəricidən yüksəkdir. Bu 
göstəriciləri ötən ilin müvafiq dövrü 
ilə müqayisə etdikdə isə deyə bilərik 
ki, cinayət hadisələrinin 98, 6 faizi 
 açılmışdı. 

Qeydə alınmış cinayət hadisələrinin 
ikisi ağır və xüsusilə ağır cinayət 
olmuşdur. Xüsusilə qeyd etməliyik ki, 
həmin hadisələrin hər ikisi açılmışdır. 
Az ağır cinayətlərin açılma faizi isə 95, 
1 faiz olmuşdur. Qeyri – aşkar şəraitdə 
törədilmiş 46 cinayət hadisəsinin 96, 
7 faizinin açılması təmin edilmişdir. 
Bu göstərici ötən ilin müvafiq dövrü ilə 
müqayisədə 1, 5 faiz yaxşılaşmışdır. 

Aparılan profilaktik tədbirlərin və 
maarifləndirmə işlərinin nəticəsidir 
ki, bu ilin əvvəlindən bəri qəsdən 
adamöldürmə, qəsdən sağlamlığa ağır 

zərbə vurma, adam oğurluğu, zorlama, 
hədə-qorxu ilə tələbetmə kimi cinayət 
faktları qeydə alınmamışdır. İctimai 
təhlükəsizlik və ictimai qayda əleyhinə 
törədilən 41 cinayət faktının 100 faiz 
açılması təmin edilmişdir. Eləcə də, 
oğurluq, soyğunçuluq, avtonəqliyyat 

vasitələrinin qaçırılması, xuliqan-
lıq, ölümlə nəticələnən yol-nəqliyyat 
hadisələri, qəsdən sağlamlığa ağır, az 
ağır və yüngül zərərvurma , mal-qara 
oğurluğu, həmçinin narkotiklərlə bağlı 
cinayətlərin açılması da 100 faiz təmin 
edilmişdir. 

Bu zaman başqa bir faktı da 
xüsusilə vurğulamaq zərurəti var. Belə 
ki, keçirilmiş əməliyyat-axtarış tədbirləri 
nəticəsində rayonda 20 oğurluq, 
soyğunçuluq, narkotiklərin qanunsuz 
dövriyyəsi və başqa cinayətlər törətmiş 
15 nəfəri birləşdirən 6 cinayətkar qrup 
zərərsizləşdirilmişdir. 

Bundan başqa, çoxsaylı turistləri 
olan, mötəbər beynəlxalq tədbirlər 
keçirilən bir şəhərdə kiminsə silahla 

gəzməsinin mümkünsüzlüyünü hamı 
bilir. Ona görə də bu məsələ daim 
diqqət mərkəzindədir. Təkcə bu ilin 
əvvəlindən bəri həyata keçirilmiş 
əməliyyat-axtarış tədbirləri nəticəsində 
1 ədəd “Kalaşnikov” markalı avto-
mat silah, 2 ədəd “Revolver” markalı 

tapança, 1 ədəd pnevmatik tapança, 
31 ədəd ov tüfəngi aşkar olunaraq 
götürülmüşdür. 

Təbii ki, müasir polisin qarşısında 
duran ən mühüm vəzifələrdən biri də 
vətəndaşların mal-mülkünün, əmlakının 
mühafizəsinin təşkil edilməsidir. 
Ona görə də bu ilin əvvəlindən bəri 
şöbəmizin təşəbbüsü ilə 7 mənzil və 1 
obyekt mühafizəyə götürülmüşdür. Ra-
yon ərazisində fəaliyyət göstərən 390 
obyektdən 163-nə “1245” videonəzarət 
müşahidə kamerası quraşdırılmışdır. 

Bu gün dünyanın əksər ölkələrində, 
xüsusən, Avropada polisin qarşısın-
da duran əsas vəzifələrdən biri də 
narkotikdən istifadənin qarşısının 
alınmasıdır. Şöbəmizin bu istiqamətdə 

həyata keçirdiyi tədbirlər də öz müsbət 
nəticələrini verməkdədir. Narkotik 
vasitələrin istehlakına görə 12 şəxs 
Azərbaycan Respublikasının İctimai 
Xətalar Məcəlləsinin 206-cı maddəsinə 
əsasən, inzibati məsuliyyətə cəlb edil-
mişdir.

“Xaş-xaş” – 2019” şərti adlı tədbirlər 
planına əsasən, keçirilmiş müvafiq 
əməliyyat tədbirləri nəticəsində 5 fakt 
üzrə ümumilikdə 24 min 866 ədəd 
olmaqla ümumi çəkisi 5 ton 391 ki-
loqram yabanı halda bitmiş narkotik 
tərkibli çətənə kolları aşkar olunmuş 
və kökündən çıxarılaraq yandırılmışdır. 
Bu və digər halların qarşısının alınması 
məqsədilə maarifləndirmə tədbirləri 
davam etdirilməkdədir. Təkcə bu il 
məktəblərdə 18 maarifləndirici tədbir 
keçirilmişdir. 

Heç kəsə sirr deyil ki, bu gün 
müxtəlif ölkələrin ekspert və politoloqları 
Azərbaycanı Qafqazda “sabitlik adası” 
adlandırırlar. Ona görə də Azərbaycan 
polisinin əsas vəzifələrindən biri həmin 

etimadı qoruyub saxlamaqdır. Şəki 
Şəhər--Rayon Polis Şöbəsində də bu 
məsələ daim diqqət mərkəzindədir. 
İctimai qaydanın qorunması və ictimai 
təhlükəsizliyin təmini, cinayətlərin pro-
filaktikası, baş vermiş cinayətlərin açıl-
ması, axtarışda olan şəxslərin tutulub 
istintaq orqanlarına təqdim olunması, 
eləcə də digər işlərdə polis sahə rəisləri 
tərəfindən lazım olan bütün tədbirlər 
həyata keçirilmişdir. 

Fikirlərimi yekunlaşdırmazdan 
qabaq bir məsələni də yada salmaq 
istəyirəm. Belə ki, bu il iyulun 7-də 
Bakı Konqres Mərkəzində keçirilən 
UNESKO-nun Ümumdünya İrs 
Komitəsinin 43-cü sessiyasının növbəti 
iclasında Azərbaycanın “Xan Sarayı ilə 
birgə Şəkinin tarixi mərkəzi” adlı nomi-
nasiyası UNESKO-nun Ümumdünya 
İrs Siyahısına daxil edilib. Tarixi Yerlər 
və Abidələrin Mühafizəsi Şurasının 
həmin iclasda səsləndirilən hesa-
batında bildirilib ki, Şəkidə yerləşən 
Xan Sarayı dünya əhəmiyyətli tarix 
və memarlıq abidəsidir. XVIII əsrdə 
inşa edilən saray binası şəhərin 
şimal-şərq hissəsində, qala divarları 
ilə əhatə olunmuş ərazidə yerləşir. 
Otuz metr uzunluğu olan ikimərtəbəli 
bina 300 kvadratmetr sahəni əhatə 
edir. Saray altı otaq, dörd dəhliz və iki 
güzgülü eyvandan ibarətdir. Özündə 
həm də xalq yaşayış binalarının 
xüsusiyyətlərini daşıyan saray binası, 
Qafqazda XVIII saray memarlığının 
ən gözəl nümunələrindən biri olmaq-
la, həm də İslam Şərqinin memarlıq 
incilərindəndir. Şəhərin tarixi mərkəzi 
ilə birlikdə saray 120 hektar ərazini 
əhatə edir.

Beynəlxalq təşkilatın bu qərarı 
bizim üçün nə qədər qürurvericidirsə, 
bir o qədər də məsuliyyət yaradan 
məsələdir. Bundan sonra Şəki polisinin 
məsuliyyəti daha da çoxalıb. Ona görə 
də şəxsi heyətimiz artıq təkcə vəzifə 
borcunun yerinə yetirilməsi naminə 
fəaliyyət göstərmir. Biz həm də BMT 
kimi mötəbər beynəlxalq təşkilatın si-
yahısında olan abidələrimizin keşiyində 
məhz Azərbaycan polisinin adına layiq 
məsuliyyətlə dayanırıq.

Azər MURADOV,  
Şəki Şəhər – Rayon 

Polis Şöbəsinin rəisi, 
polis polkovniki

21 iyul 2019-cu il, bazar6
Azərbaycan dövləti 
müstəqil mətbuatın və 
azad sözün himayədarıdır

Azərbaycanda minlərlə mətbuat orqanı var ki, 
qeydiyyatdan keçib sərbəst fəaliyyət göstərir. Bu gün 
Azərbaycan jurnalistikası cəmiyyəti narahat edən 
problemləri üzə çıxarır, çox dəyərli təhlillər aparır və 
ümumiyyətlə, ölkəmizin inkişafında çox müsbət rol 
oynayır.

İlham ƏLİYEV 
Azərbaycan Respublikasının Prezidenti

Bu gün səsi dünyanın bütün tribunalarından eşidilən, regional əməkdaşlıq formatları-
nın yaradılması təşəbbüsü ilə çıxış edən, həmin formatlarda uğurlar qazanan, beynəlxalq 
problemlərin müzakirə edildiyi ünvana çevrilən, “ən islahatçı ölkələr” siyahısında yer 
alan, tolerantlığı və multikultural dəyərlərə verdiyi önəm bir çox ölkələrdə nümunə kimi 
qəbul edilən Azərbaycanın fəxr edə biləcəyi başqa bir məsələ də vardır. Belə ki, ölkəmiz 
nəinki postsovet məkanında, hətta bütün Avrasiyada söz və mətbuat azadlığına ən çox dəyər 
verən ölkələrdən biri kimi tanınır. Azərbaycan qəzet redaksiyalarının, elektron KİV-in 
problemlərinin, jurnalistlərin sosial-məişət qayğılarının həlli istiqamətində dünyanın heç bir 
ölkəsində olmayan nümunə formalaşdırmışdır. 

Şəki polisi ictimai asayişin 
keşiyində ayıq-sayıq dayanıb


